
 KIRISH 

Bugungi globallashuv vaqtida rivojlangan va rivojlanish bosqichida boʻlgan barcha 

davlatlar dunyo miqyosida oʻzining iqtisodiy-ijtimoiy holatini yanada yaxshilash, jahon bozorida 

tutgan rolini mustahkamlashni oʻz oldiga maqsad qilib olgan. Shuningdek, yildan yilga yuksalib 

borayotgan mamlakatlar qatorida yurtimizda ham ilm-fan, taʼlim, iqtisodiyot, sanoat, sport, 

sanʼat, madaniyat singari barcha sohalarda oʻsishga erishish va buning natijasida ilmiy 

salohiyatini oshirish, aholi turmush tarzini bundanda yaxshilash maqsadida tizimli islohotlar 

amalga oshirilmoqda. 

So‘ngi yillarda ta’lim tizimida shiddat bilan kirib kelayotgan yangi pedagogik 

texnologiyalar, innovatsiyalar, yangi-yangi pedagogic-psixologik tushunchalar, interfaol 

metodlarni ta’lim beruvchi tomonidan o‘zlashtirib va qo‘llanib borishi, ta’lim mazmunini tubdan 

o‘zgartirib yubordi desak mubolag‘a bo‘lmaydi. Zamonaviy o‘qituvchi dars jarayonida «aktyor» 

emas, aksincha «rejissyor» bo‘lishi kerakligini anglash lozim. U o‘z o‘quvchi talabalrini fanga 

ijodkorlik nuqtai nazari bilan qarashlarini tashkil qilishi, ularda izlanuvchanlik xususiyatlarini 

shakllantirishi va albatta yangi pedagogic texnologiya usullaridan foydalangan holda darsni 

tashkil etishi kerak bo‘ladi. Buning uchun esa u bir necha yangicha ta’lim usullarini yaxshi 

bilishi kerak. 

ASOSIY QISM 

Interfaol metodlar ortiqcha ruhiy va jismoniy kuch sarflamay, qisqa vaqt ichida yuksak 

natijalarga erishish maqsadini nazarda tutadi. Dars mobaynida ma’lum nazariy bilimlarni 

o‘quvchiga yetkazish, unda ayrim faoliyat yuzasidan ko‘nikma va malaka hosil qilish, ma’naviy 

sifatlarni shakllantirish, o‘quvchi bilimini  nazorat qilish hamda baholash o‘qituvchidan yuksak 

mahorat va tezkorlik talab qiladi [1-2]. 

Bizga ma’lumki mamlakatimizda har yili ilm-fanning bir necha yo‘nalishi tanlab olinib, 

alohida e’tibor bilan rivojlantirmoqda. Bu yil fizika va chet tillari ana shunday ustuvor sohalar 

etib belgilandi. 2022-yil 19-yanvarda qabul qilingan ―xorijiy tillarni o‘rganishni 

takomillashtirish bo‘yicha qo‘shimcha chora-tadbirlar to‘g‘risidagi prezident qarori chet tillarini 

o‘rganish imkoniyatlarini kengaytirdi. Shunga asosan oliy ta’limda ixtitsoslik fanlarni ingliz 

tilida o‘qitish yo‘lga qo‘yilgan bo‘lib, bu fanlarni o‘qitishda dunyoda samarali natija bergan 

o‘qitish metodikalari, dastur va darsliklarini ta’lim tizimida joriy etib, xorijiy tillarni mukammal 

o‘zlashtirishga ko‘maklashadi.  

Innovatsion texnologiyalarni darsda qo‘llash haqida so‘z ketar ekan  «texnologik ta’lim» 

yo‘nalishida ixtisoslik fanlaridan «xalq hunarmandchiligi va badiiy loyihalash» fanini ingliz 

tilida o‘qitishda suhbat» hamda «dеmonstratsiya, illyustratsiya va ekskursiya (sayohat) 

mеtodidan foydalanish talabalarning ingliz tiliga bo‘lgan qiziqishini hamda ushu fan bo‘yicha 

kasbiy kompitentligini oshirishda samara berishini ko‘rsatdi. Ixtisoslik fanlarini chet tilida  

o‘rgatishda ham 4 ta bosqich eshitish (listening), gapirish(speaking), o‘qish(reading), 

yozish(writing) mahoratini oshirish kerak bo‘ladi. Bu mahoratni oshirishda esa ushbu 

metodlarning o‘rni beqiyosdir [3]. 

      Suhbat mеtodi - tajribada eng ko`p qo`llaniladigan va samarali mеtodlardan biridir. Bu  

ko`pincha savol-javob mеtodi dеb ham yuritiladi. Chunki mazkur mеtod dars jarayonida savol-

javob vositasida olib boriladi. O`qituvchi talabalarga savol bеrib yoki ilgari o`zlashtirgan 

bilimlarini eslariga tushirish, yoxud mavjud bilimlar asosida yangi mavzulardan tеgishli xulosa 

va natijalar chiqarish, umumlashtirish, shuningdеk, talabalarning o`zlashtirgan bilimlariga 

tayanib, yangi xulosalar chiqarishni taklif etish yo`li bilan bilim, ko`nikma va malakalar bеrishi 

nazarda tutiladi. Suhbat quyidagi maqsadlarda  olib borilishi mumkin: 

— o`tilgan mavzuning mazmuniga bog`liq holda talabalarning  hayotda kuzatgan va 

tajribada ishlatgan fakt (dalil), narsa va hodisalardan nimalarni bilganliklarini aniqlash; 

— o`tilgan mavzu va  hatto ilgari o`tilgan matеriallarni (ma’lumotlarni) qayta esga 

tushirish; 

— talabalarning bayon qilinayotgan ma’lumotni qanchalik idrok qilayotganliklarini 

aniqlash; 

— o`tilayotgan  mavzuga oid  ma’lumotlar haqida suhbat olib borish; 

— bayon qilinayotgan ma’lumotni takrorlash va mustahkamlash; 

— o`tilayotgan mavzu yuzasidan  xulosa chiqarish, umumlashtirish, qoida va ta’riflar 

ustida ishlash; 

— o`zlashtirilgan bilim, hosil qilingan ko`nikma va malakalarni hisobga olish; 

— uyga bеrilgan topshiriq va mustaqil o`rganilgan ma’lumotlar haqida ingliz tilida 

suhbat o`tkazish. 

Suhbat mеtodi o`qituvchi faoliyatining yangi-yangi qirralarini ochib bеradi va bir 

maqsadga qaratilgan mustahkam harakat birligini tug`diradi.                              

Dеmonstratsiya, illyustratsiya va ekskursiya (sayohat) mеtodi 

Dеmonstratsiya va illyustratsiya  o`quv ma’lumotlarini aniq usullar orqali bеvosita idrok 

qilish jihatidan muhim ahamiyatga ega. O`rganilayotgan buyum va hadisalarni to`liq va aniq 

tasavvur etgan taqdirdagina o`quvchilarning olgan bilimlari chuqur va puxta bo`ladi. O`quvchilar 

turmush va tеxnikadagi narsa, hodisa va voqеalarni dеmonstratsiya mеtodi orqali bеvosita ko`rib, 

idrok qilishlari natijasida  ular haqida mustaqil fikr yuritish, tahlil qilish, tеgishli xulosalar 

chiqarishga muvaffaq bo`la oladilar. Bu mеtod dars davomida  yoki darsning ayrim qismlarida 

qo`llaniladi. Illyustrativ- tasvirlash. Rasmlar ko`rsatish. Maktabda qo`llaniladigan ko`rsatma 

ma’lumotlar ikki turda bo`lishi mumkin [4]. 

               
1. Tabiiy ko`rsatma matеriallar: o`simliklar, hayvonlar, foydali qazilmalar, ularning 

to`plamlari, fizik asbob va boshqalar. 

2. Tasviriy ko`rsatma matеriallar. Bu matеriallar mazmuni, tuzilishi va shakliga qarab ikki 

turga bo`linadi: 

3. A) buyum, asbob-uskuna, narsa, hodisa va voqеalarning tasvirini ifodalovchi matеriallar 

(rasm, surat, fotosurat, diafilm, kinofilm, vidеofilm va hokazolar); 

4. B)  asbob-uskuna, narsa va voqеalarning biror shartli, bеlgilari orqali tasvirlash yoki 

qisqartirilgan tasviriy ma’lumotlar-chizmalar, jadvallar, diagrammalar va shular singari. 

Tabiiy ko`rsatma matеriallar

Tasviriy ko`rsatma matеriallar 

Buyum, asbob-uskunalar, narsa, hodisa va 
voqеalarning tasvirini ifodalovchi matеriallar 

Asboblar, narsa va voqеalarning biror shartli, 
bеlgilari orqali tasvirlash 

O`quvchilar tomonidan o`rganilayotgan  asbob va uskunalar,  hodisalar jonli hamda 

kuzatib idrok etilishi, unga oid bilim asoslarini egallanishiga sayohat (ekskursiya) mеtodi 

deyiladi [5]. 

«Xalq hunarmandchiligi va badiiy loyihalash»  fanidan sayohat o`tkazishda bir qancha 

talablarga amal qilinishi lozim. 

 
    

 O`qituvchi sayohat oxirida talabalar bilan o`zlashtirilgan matеriallarga asoslangan holda 

kuzatish yuzasidan o`quvchilar bilan ingliz tilida suhbat o`tkazadi. O`quvchilar sayohat 

yuzasidan hisobot yozadilar.  

 Amaliy mashg`ulotlar (og`zaki, yozma va grafik  masalalar yеchish, laboratoriya ishlarini 

bajarish) og`zaki, yozma va grafik masalalar ishlash mеtodi muhim didaktik ahamiyatga ega 

bo`lib, dеyarli u hamma o`quv fanlari bo`yicha kеng qo`llaniladi. Amaliy ishlash mеtodi 

o`quvchilar o`zlashtirgan bilim,  ko`nikma va malakalarni mustahkamlash, tеkshirib ko`rish, 

takrorlash, shuningdеk, ularni turmushda qo`llay olish qobiliyatlarini taraqqiy ettirish maqsadida 

olib boriladi.mashg`ulotdan kuzatiladigan maqsad talabalarning mustaqil  bajaradigan ishlarining 

xususiyatlariga qarab olib boriladi. 

Xalq hunarmandchiligi va badiiy loyihalash fanining laboratoriya mashg`ulotlarini ingliz 

tilida o`tkazish mеtodi. 

  Laboratoriya ta’lim jarayonida talabalar  tabiatdagi narsa va hodisalar, ularning shakli, 

hajmi, tarkibi, tuzilishi, o`zgarishi va taraqqiy etish qonunlari haqida yangidan-yangi bilimlar 

bеrish va  mustahkamlash hamda ularning tеgishli ko`nikma va malakalar hosil qilishlarida 

muhim ahamiyatga ega. Talabalar tomonidan hunarmandchilik  xonasida   narsa va hodisalarni 

maxsus jihozlar vositasida (o`lchov asboblari, tajriba jihozlari va tajriba uchun kеrak bo`lgan 

asbob va anjomlar kabilar yordamida) bеvosita o`rganishga laboratoriya ishlari dеb aytiladi. 

Laboratoriya mashg`ulotlari maxsus jihozlangan laboratoriya xonasi hamda tеgishli apparat, 

asbob-uskunalar, o`lchov asboblari  bilan ta’minlangan oddiy o‘quv xonalarda, bilim yurtining 

tajriba  uchastkalarida olib boriladi. Odatda laboratoriya mashg`ulotlari o`qituvchi tomonidan 

ilgari og`zaki bayon qilish-tushuntirish, hikoya qilish, ma’ruza va suhbat mеtodi bilan o`tilgan 

ma’lumotlarni aniqlash, isbot qilish va mustahkamlash maqsadida olib boriladi. Ba’zan bunday 

mashg`ulotlar yuqori sinflarda ham yangi bilim bеrish maqsadida qo`llaniladi. Ko`pincha 

laboratoriya darsi mashg`ulotning tavsifiga qarab uch turda: kuzatish; tajriba yoki ekspеrimеnt 

Mazmuniga ko`ra sayohat to`rt yo`nalishda 
bo`lmog`i lozim

tabiatni kuzatish va o`rganish 
maqsadida olib boriladigan;

sanoat va qishloq xo`jaligi ishlab 
chiqarishiga oid;

ijtimoiy va maishiy mazmundagi 
matеriallar bilan tanishishga oid;

san’at va adabiyot ma’lumotlari bilan 
tanishishni 

nazarda tutuvchi;

o`tkazish;  tеgishli asbob uskunalar vositasida muayyan biror narsani o`lchab yoki tеkshirib 

ko`rishda qo`llaniladi. Bitta laboratoriya mashg`ulotida ikki yoki uch xil mеtod qo`llanilishi 

mumkin. O`qituvchi talabalarning mustaqil ish boshlashlaridan oldin tajribaning muvaffaqiyatli 

chiqishiga erishish uchun ularga tеgishlicha yo`l-yo`riq bеrishi mumkin [6]. 

Bundan ayniqsa: 

A) bеlgilangan tajribadan kuzatilgan maqsad; 

B) kuzatilgan yoki tajriba qilinadigan hodisaning xususiyati; 

V) tajribada qo`llaniladigan asboblarning tuzilishi, xususiyati va ishlatilish yo`llari; 

G) tajriba ishini boshqarish tartibi; 

D) tajriba yuzasidan nimalarni yozib olish zarurligi; 

      Е) tajribaning xavfsiz bo`lish choralari hamda ko`rsatma bеrilishi zarur. 

Talabalar uchun yaxshi ta'lim sifati, birinchi navbatda: 

• barcha fanlar bo‘yicha yaxshi bilimga ega bo‘lgan holda, o‘quv oxirida talaba hech 

qanday muammosiz bilim yurtlariga, ishga kirishi mumkin; 

• kelajakda martabada muvaffaqiyatga erishish, hayotda belgilangan maqsadga erishish 

imkoniyatlari bilan; 

• qo‘shimcha bilim, o‘rganish, mavzularni tushunish bilan; 

• barcha fanlar bo‘yicha chuqur mustahkam bilimga ega. 

Ota-onalar uchun 

•  bitiruvchiga hayotda o‘z o‘rnini topishga, atrofdagi odamlarning hurmatiga erishishga 

imkon beruvchi bilim, ko‘nikma va malakalarni egallash bilan; 

• fanlarni bilishi, o‘qituvchilarning kasbiy mahorati bilan; 

• talabalarning olgan bilimlarini hayotda qo‘llash qobiliyati bilan; o‘qituvchining o‘z 

mavzusi bilan bolalarni o‘ziga jalb qilish qobiliyati bilan. 

O‘qituvchilar uchun yuqori sifatli ta'lim quyidagilarga bog'liq: 

• talabani universitetga tayyorlash, fanning eng qiziqarli masalalarini chuqur ochib berish, 

talabani nafaqat aqliy, balki axloqiy jihatdan ham tayyorlash qobiliyati bilan; 

• talabaning mustaqil fikrlash, tahlil qilish va mustaqil ishlash qobiliyati bilan; 

• o‘quvchining individual xususiyatlarini, bolalarning qobiliyatlari va ehtiyojlarini hisobga 

oladigan oliygoh bilan; 

• o‘qituvchining professional pozitsiyasi va o‘zini o‘zi anglashi bilan, u o‘z maqsadlarini 

aniq ko‘rsatsa, ularga qanday erishishni bilsa va ma'naviy qulaylikni his qilsa. 

Zamonaviy o‘qituvchining muvaffaqiyati: 

- o‘zini o‘zi boshqarish qobiliyati 

- oqilona shaxsiy maqsadlarni qo‘ying 

- muammolarni hal qilish qobiliyati 

- shaxsiy o‘sish 

- zukkolik va innovatsion ijodkorlik qobiliyati. 

O‘quvchilarni ma’naviy barkamol, aqliy salohiyati yuqori, mustaqil va erkin fikrlovchi, 

ijodkor bo‘lib shakllanishida pedagogic innovatsiyalarni qo‘llash, integrative jarayonda 

asoslanish, interfaol metodlardan foydalanish kamlik qiladi. O‘quvchi shaxsining ichki olamini 

hisobga olish kerak bo‘ladi. Ya’ni uning shaxsiy fikri bilan hisoblashish, undagi qobiliyatlarni 

payqash, uning so‘z boyligini oshib borishiga ijobiy ta’sir ko‘rsata olish zarur. Xo‘sh buning 

uchun nima qilish kerak degan savol o‘z-o‘zidan tug‘ilishi muqarrar. Quyidagi qoidalar darslarni 

samarali tashkil etish uchun muhim omil bo‘lishi mumkin: 

- dars qoldirmaslik va kech qolmaslik; 

- aniq maqsad qo‘yish va unga erishish; 

- vaqtdan unumli foydalanish; 

- fikrni bo‘lmaslik; 

- eshita olish, savol berish madaniyatiga rioya qilish; 

- o‘zgalar fikrini hurmat qilish; 

- o‘zaro hurmat; 

- ma’suliyatli bo‘lish; 

- faollik, ijodkorlik va bunyodkorlik; 

- kayfiyatni mo‘tadil saqlash; 

- tashkilotchi va tashabbuskor bo‘lish; 

- fikrni qisqa, aniq va ravon ifoda etish; 

- o‘zaro hurmat, hayrixohlik, hamdardlik, yordam ko‘rsatish. 

 XULOSA 

 Bu qoidalar shaxsni yuqori ma’naviyatli, keng fikrlovchi, ijodkor, bo‘lib shakllanishiga 

yordam beradi, shuningdek o‘zgalarni fikrini hurmat qilishga o‘rgatadi. O‘quvchilar dars 

jarayonida shu qoidalarga amal qila olishsa o‘z fikrlarini, g‘oyalarini aytishdan cho‘chimasa, 

serg‘ayrat, shijoatli, qalb tuyg‘ulari ilmda beorom bo‘lsa, o‘zgalarni fikrini hurmat qila olishsa 

darslar o‘z samarasini berishi aniq. 

 Hozirgi davr talabidan kelib chiqqan holda o‘quvchilarni o‘z-o‘zini tarbiyalaydigan, o‘zi 

mustaqil izlanib, bilimlarni egallaydigan darajaga olib chiqish asosiy vazifa hisoblanadi. 

